ԱՄՓՈՓԱԹԵՐԹ
«Հայաստանի Հանրապետության կառավարության 2008 թվականի ապրիլի 4-ի թիվ 329-Ն որոշման մեջ փոփոխություն կատարելու մասին» ՀՀ կառավարության որոշման նախագծի վերաբերյալ շահագրգիռ մարմինների ներկայացրած առարկությունների և առաջարկություննների մասին  

	№
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունը

	1.
	ՀՀ ՏԿԶՆ Միգրացիոն պետական ծառայության՝
01.02.2017թ.
№ 01/03/308-17 գրություն
	           ԱՄԷ-ում, Բահրեյնում, Կատարում, Քուվեյթում և Օմանում կացության կարգավիճակ ունեցող Հնդկաստանի քաղաքացիներին ՀՀ սահմանային անցակետերում ՀՀ մուտքի վիզա ստանալու հնարավորություն տալու վերաբերյալ առարկություններ  չունենք և դա համարում ենք  նպատակահարմար:
      Միևնույն ժամանակ,  հաշվի առնելով  դեպի  Հայաստան  զբոսաշրջության  խթանման ՀՀ  որդեգրած  քաղաքականությունը,  տվյալ  դեպքում  նաև   Պարսից Ծոցի տարածաշրջանից,  առաջարկում  ենք  քննության առնել   այդ  տարածաշրջանում  գտնվող  այլ  պետությունների  քաղաքացիներին ևս   ՀՀ մուտք գործելու  դյուրացված պայմաններ տրամադրելու հնարավորության հարցը:  Մասնավորապես  խոսքը վերաբերում  է   Ֆիլիպինների քաղաքացիներին:  

     Մեր  ունեցած  տվյալներով ներկայումս Արաբական Միացյալ Էմիրություններում  աշխատում  են   Ֆիլիպինների  800.000 քաղաքացիներ,  որոնց  գերակշիռ մասը  կենտրոնացած  է Դուբայում:  ֆիլիպինցիները   կաթոլիկ  քրիստոնյաներ  են  և իրենց  համար  Հայաստանը կարող է գրավիչ լինել  որպես  քրիստոնեությունն  առաջինն  ընդունած,   և  հարուստ  քրիստոնեական ժառանգություն  ունեցող  պետություն: Բացի  այդ  նրանք  հայտնի  են  որպես  օրինապահ  քաղաքացիներ: Այս գործընթացում  կարող  է  դրական դեր  խաղալ նաև  այն հանգամանքը  որ Արաբական Միացյալ Էմիրություններում  գտնվող  ֆիլիպինցի  աշխատանքային միգրանտերի  հանրությունը  համարվում  է  ամենակազմակերպվածներից  մեկը  աշխարհում,  և  դրան  նպաստում է  նաև  այն հանգամանքը  որ  այդ  երկրի  պետական մարմինները  ամենալայն  կերպով   ներկայացված  են Արաբական Միացյալ Էմիրություններում, ինչը կարող է  հեշտացնել  իրազեկման  աշխատանքները:

     Ելնելով վերոհիշյալից  առաջարկում  ենք  ԱՄԷ-ում, Բահրեյնում, Կատարում, Քուվեյթում և Օմանում կացության կարգավիճակ ունեցող Ֆիլիպինների քաղաքացիներին փորձնական կարգով` մեկ կամ երկու տարի  ժամանակահատվածով  տրամադրել  ՀՀ   առանց  մուտքի  վիզա մուտք գործելու  հնարավորություն:  
	Ընդունվել է 
ի գիտություն: Ֆիլիպինների քաղաքացիների մասով առաջարկը դուրս է սույն որոշման կարգավորման առարկայից և կդիտարկվի առանձին նորմատիվ իրավական ակտի շրջանակներում:

	

	2.
	ՀՀ ֆինանսների նախարարության՝

01.02.2017թ. 

№ 01/11-1/1388-17
	ՀՀ ֆինանսների նախարարությունն ուսումնասիրել է «Հայաստանի Հանրապետության կառավարության 2008 թվականի ապրիլի 4-ի թիվ 329-Ն որոշման մեջ փոփոխություն կատարելու մասին» ՀՀ կառավարության որոշման նախագիծը, որի կապակցությամբ դիտողություններ և առաջարկություններ չունենք:


	Ընդունվել է 

ի գիտություն
	

	3.
	ՀՀ ոստիկանություն

31.01.2017թ.
№ 24/205

	Առաջարկություններ և առարկություններ չկան:
	Ընդունվել է ի գիտություն
	

	4.
	ՀՀ ԱԱԾ

03.02.2017թ. 
№ 11/65

	Դիտողություններ և առաջարկություններ չկան:
	Ընդունվել է ի գիտություն
	


03.02.2017թ.

ՀՀ ԱԳՆ
